
   «Тунсăхларăн-и?» – тесе эс чĕвĕлтетрĕн

кĕсье телефонĕн кĕпçинчен.

Каласа парам сана, хĕрккем,

итлет-ни,

Турцири хам кăмăлăм çинчен?



Кунта эс юратнă ăшă та, хĕвел те,

пахча-çимĕçпе ĕçме-çиме.

Шăрăха эп савманне пĕлетĕн,

пылакне-çуне те пит çимес.



Эсĕ çук кунта, ытарайми чĕкеçĕм,

çук çут Атăл, сарă Чăвашстан.

Канлĕ юлăп-ха ютра ăçтан,

çитеймест мана уç сывлăш пек чĕлхеçĕм.



Хура çăкăр кирлĕччĕ мана.

Питĕ çиес килчĕ тăпăрч икерчийĕ.

Парнесем валли халь

вырăнĕ те çитĕ? –

кĕнекепех тулчĕ чăматан.



Çумра çук хĕрккем те,

çумра çук сар арăм,

кайăксен кĕввийĕ илтĕнмест,

тăван çĕр шăрши пачах кĕмест…

Чăваш еншĕн, хĕрĕм,

хытă тунсăхларăм.

